
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সনেট






তব দেহশ্লিষ্ট গুরু বসন কাষায়,

গোপন করিতে নারে যৌবন-হিল্লোল।

সবাম্প নয়ন-কোণে কটাক্ষ বিলোল

চকিতে বেকত করে, ভেদি কুয়াশায়,

হৃদয়-আকাশ-বহ্নি, আলোর ভাষায়।

শৈবালে আবৃত তব হৃদয়-পল্বব,

বৃথায় লুকাতে চায় প্রাণের কল্লোল,

নিরাশার ছদ্মবেশে ঢাকিয়া আশায়।



শ্রাবণে নদীর বক্ষ আবেগে চঞ্চল,

সংযত করে কি তারে সন্ধ্যার অঞ্চল?

বায়ুর পরশ বিনে তাহার অস্তরে

অবাধ্য যৌবন তোলে রসের তরঙ্গ,

অস্তের গৈরিক-রক্ত বহির্বাস পরে’

ব্যক্ত করে হৃদয়ের উদয়ের রঙ্গ।






আশ্বিন, ১৩২৩।

